
1. Ներկա իրավիճակը, առկա խնդիրները

«Հանրային ծառայության մասին» Հայաստանի Հանրապետության օրենքի 7-րդ հոդվածով նախատեսվում է, որ հանրային ծառայության առանձին տեսակների պաշտոնների խմբերի համապատասխանությունը սահմանում է Հայաստանի Հանրապետության կառավարությունը: 
Հանրային ծառայության առանձին տեսակների պաշտոնների խմբերն արդեն իսկ կարգավորվում են պետական ծառայության առանձին տեսակները կարգավորող Հայաստանի Հանրապետության օրենքներով: Սակայն ներկայումս սահմանված չէ հանրային ծառայության առանձին տեսակների պաշտոնների խմբերի համապատասխանությունը:  
Նկատի ունենալով, որ ներկայումս գոյություն չունի վերոհիշյալ համապատասխանության միասնական կարգ, ինչպես նաև նկատի ունենալով օրենքի 7-րդ հոդվածի և ՀՀ վարչապետի 2011 թվականի օգոստոսի 11-ի թիվ 765-Ա որոշման 1-րդ կետի պահանջները, անհրաժեշտություն է առաջացել ընդունել «Հանրային ծառայության առանձին տեսակների պաշտոնների խմբերի համապատասխանությունը սահմանելու մասին Հայաստանի Հանրապետության կառավարության որոշման նախագիծը:

2. Առաջարկվող լուծումները
Նախագծով առաջարկվում է սահմանել հանրային ծառայության առանձին տեսակների պաշտոնների խմբերի համապատասխանությունը, մասնավորապես` Հայաստանի Հանրապետության կառավարությանն առընթեր ազգային անվտանգության ծառայության, Հայաստանի Հանրապետության կառավարությանն առընթեր ՀՀ ոստիկանության, Հայաստանի Հանրապետության դատախազության, Հայաստանի Հանրապետության դատական ծառայության, Հայաստանի Հանրապետության սահմանադրական դատարանի, Հայաստանի Հանրապետության քաղաքացիական ծառայության, Հայաստանի Հանրապետության քաղաքացիական հատուկ ծառայության և հանրային ծառայության այլ տեսակի պաշտոնների խմբերի համապատասխանությունը:

3. Ակնկալվող արդյունքը
	Սույն նախագիծը կնպաստի, որպեսզի համապատասխանեցվեն հանրային ծառայության առանձին տեսակների պաշտոնների խմբերի:






ՏԵՂԵԿԱՆՔ
«ՀԱՆՐԱՅԻՆ ԾԱՌԱՅՈՒԹՅԱՆ ԱՌԱՆՁԻՆ ՏԵՍԱԿՆԵՐԻ ՊԱՇՏՈՆՆԵՐԻ ՀԱՄԱՊԱՏԱՍԽԱՆՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հանրային ծառայության առանձին տեսակների պաշտոնների խմբերի համապատասխանությունը սահմանելու մասին Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ

«Հանրային ծառայության առանձին տեսակների պաշտոնների խմբերի համապատասխանությունը սահմանելու մասին Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի  բյուջեում ծախսերի և եկամուտների էական ավելացում կամ նվազեցում չի առաջանում։


Ա Մ Փ Ո Փ Ա Թ Ե Ր Թ
«Հանրային ծառայության առանձին տեսակների պաշտոնների խմբերի համապատասխանությունը սահմանելու մասին Հայաստանի Հանրապետության կառավարության որոշման նախագծի վերաբերյալ կատարված առաջարկությունների
	Առարկության, առաջարկության
հեղինակը,գրության ստացման ամսաթիվը,
գրության համարը
	Առարկության, առաջարկության
բովանդակությունը

